AVAl Sl g = AN
POLITA

Javier Aramendi



VERBA POLITA

Poesia, 27



Obra honen edozein erreprodukzio modu, banaketa, komunikazio publiko edo aldaketa egiteko, nahitaezkoa da jobeen
baimena, legeak aurrez ikusitako salbuespenezko kasuetan salbu. Obra honen zatiren bat fofokopiatu edo eskaneatu nahi
baduzu, jo CEDROra (Centro Espariol de Derechos Reprogrficos, www.conlicencia.com; 917021970 / 93 272 04 47).

1. argitalpena: 2074ko urrian

Azaloren irudia eta diseinua:
Amaia Zaiteg
Maketazioa:

Erein
© Jovier Aramendi
© EREIN. Donostia 2014
ISBN: 978-84-9746-933-3
L. 6.:S51188/2014
EREIN Argitaletvea. Tolosa Eforbidea 107
20018 Donostia
7943218300 F943218311
e-mail: erein@erein. eus
WWW.erein.eus
Inprimatzailea: Itxaropena, S. A.
Araba kalea, 45. 20800 Zarautz
7943835008 F 943130822
e-mail: ediziock@itxaropena.net
www.itxaropena.net



Javier Aramendi

VERBA POLITA

erein



PERMITTIMUS UT IN LUCEM EMITTATUR
Examinatzaileak
Joseba Aizpurua, amicus duranguensis
Mikel Hernandez, Doctor in Vasconum litteris



HITZ AURREAN

Lantegi honen lehenengo egunean, hitzen aurrean agertu
nintzen. Paperaren parean, nire lehen hitza hartu baino le-
hen, familia Uraliko-Altaikoa desenkusatu, eta gelatik joan
zen. Geroxeago, indoeuroparrak, nagusi zirenak, zutitu, eta
atetik irten ziren, baina esker oneko oroigarri batzuk utzita.
Disimuluz, disimilazioa, hainbat aldaera eta azken arauak
sartu ziren berandu. Nire hitz hauekin geratu nintzen, ba-
karrik. Pasa da denbora eta heldu da haiek aurkezteko garaia.
Piyco bat guztiei.

Pasaian lan, dantza eta kanta egiten
da. Batzuek egiten dute lan, askok
dantza, eta denek kanta.

VICTOR HUGO



HAURTZAROKOAK

Maso-k erantzun zuen gehienak
Berlinzonia-n zeudela, euskaldunen
lurraldean, Bengodi izeneko eskualdean,
non mahastiak lukainkarekin lotzen
dituzten.

Boccacclo, Decameron



1
BERSET BAT

Abanto
Atxuri
Neguri
Abando

Durango
Maruri
Goiuri
Berango

Gernika
Otxandio
Ugao

Muxika

Lekeitio
Bilbao

2
HITZEN JAUREGIAN

Adobe ez bada ere,
zerbait falta zaie
VERSALES izenekoei
aristokratikoak izateko.

Times irakurtzen du
musde Trebuchetek
marjinaren kontra
etzanda jarrita.

Quert teklatuan ari da
vals batean bezala
“New Roman” delakoan.

Georgia beltz lodiaren serifak
apaldu egiten du
Mr. Baskervilleren aire palatinoa.

Geriza zuriko
itzal ilunak
sitsak

jango dituenak.

3
BURUMAKUR

Burusiaz estali da lurra

hodeiei soildu zaie lainoa
sorbalda konkortu du mendiak
olatuei juaneteak atera
monokulo bana izarrek
eguzkitan eguzkia

gandua ilunabarrak

itsasoa eztulka

herrenka haizea

eta urtaroek hortzik ez.

5
GABONAK

Bilbao izeko Bisiren
soineko beltzaz
janzten zen garaian,

Izeko Bisi Bilbaoko
soineko euritsuaz
janzten zen garaian,

San Francisco kalea
bezeroen berbaro alaiaz
janzten zen garaian,

Bilbao izeko Bisiren
ile urdinduaz
apaintzen zen garaian,

Izeko Bisi Bilbaoko
kanpai eta kaioen soinuaz
apaintzen zen garaian,

San Francisco kalea
norai galduez

apaintzen zen garaian,

orduan,
Gabonetan,

izeko Bisi etortzen zen,
berbaro alaiko norai bakartia,
soineko beltzaz eta ile urdinduaz apainduta,

San Francisco kaleko alaitasunaz
eta Bilbaoko malenkoniaz
gure etxea apaintzera.

Gero, bere begi urdinen ubera
gure salan zabaldu ondoren,

cielito batek ateak

irekiko zizkion,

maleta alboan,

Bilbaoko ilargiaren bila joateko.

6
SARRERA GEHIAGORIK EZ

Malerusak Hitz Cluba
eta Muthiko Alaiak Hitz Elkartea
heldu dira estadiora.
Akab eta Tximista
zelairatu dira,
kapitainak,

Jaume Sisaren
ereserkia hastean.

K ezinduta dago eta
ez daude Tartaroak,
ezta Godot ere.

Mr. Pickwick presidentea
okerreko eserlekuan
eseri da

eta Mr. Jekyllek

bi eserleku hartu ditu,
badaezpada ere.
Maria Solt eserita
Kasteroren zain,
kantinara baita.
Txistuak arbitroari,
Clouseauri.

Spade eta Dupin

biak marrazain.
Txanpona airean,
keinua egin die

Ulisesek

bere jokalariei.

Atean, G. Samsak
besoak astindu ditu,
mugitzeko esateko
Holandar Alderraiari.
Minutu beteko isilunea
hil berri den Ilitxen alde.
“Sarrera gehiagorik ez”,
hiztegiko leihatilan.
Partida hasi da.

